
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
 
Ո Ր Ո Շ ՈՒ Մ
 
_________ 2022 թվականի N ____-Ն
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՄԱՅԻՍԻ 26-Ի N 825-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
 
Ղեկավարվելով «Նորմատիվ իրավական ակտերի մասին» Հայաստանի Հանրապետության օրենքի 34-րդ հոդվածով՝ Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2006 թվականի մայիսի 26-ի «Կալանավորված անձանց և դատապարտյալների բուժսանիտարական և բուժկանխարգելիչ օգնությունը կազմակերպելու, առողջապահական մարմինների բուժական հիմնարկներից օգտվելու և այդ նպատակով դրանց բժշկական անձնակազմին ներգրավելու կարգը հաստատելու մասին» N 825-Ն որոշման (այսուհետ՝ Որոշում) նախաբանում «հոդվածի և Հայաստանի Հանրապետության քրեակատարողական օրենսգրքի 83-րդ հոդվածի 1-ին մասերին» բառերը փոխարինել «հոդվածին և Հայաստանի Հանրապետության քրեակատարողական օրենսգրքի 91-րդ հոդվածի 7-րդ մասին» բառերով,
2. Որոշման հավելվածում (այսուհետ՝ հավելված) կատարել հետևյալ փոփոխությունները և լրացումները.
1) հավելվածի 3-րդ կետում «(այսուհետ՝ քաղաքացիական բժշկական հաստատություններ) կողմից՝ Հայաստանի Հանրապետության օրենսդրության և սույն կարգի» բառերը փոխարինել «(այսուհետ՝ առողջապահական մարմինների բուժական հիմնարկ) կողմից՝ օրենսդրության» բառերով, 
2) հավելվածի 4-րդ կետում` «իր գործունեության հիմնական վայրում, ինչպես նաև Հայաստանի Հանրապետության օրենսդրությամբ և սույն կարգով նախատեսված դեպքերում՝ քաղաքացիական բժշկական հաստատությունները» բառերը փոխարինել «, ինչպես նաև օրենսդրությամբ նախատեսված դեպքերում՝ առողջապահական մարմինների բուժական հիմնարկ» բառերով, 
3) հավելվածի 5-րդ կետում «ավագ» բառից հետո «և» շաղկապը փոխարինել «կամ» շաղկապով, իսկ «քաղաքացիական բժշկական հաստատություն» բառերը «առողջապահական մարմինների բուժական հիմնարկ» բառերով, 
4) հավելվածի 2-րդ գլխի վերնագրից հանել «ԿԱԼԱՆԱՎՈՐՎԱԾՆԵՐԻՆ ՊԱՀԵԼՈՒ ՎԱՅՐ ԿԱՄ» բառերը,
5) հավելվածի 8-րդ կետում «՝ կալանավորվածներին պահելու վայր (այդ թվում` տարանցմամբ), իսկ» բառերը փոխարինել «կամ» շաղկապով,
6) հավելվածի 9-րդ կետը շարադրել նոր խմբագրությամբ, հետևյալ բովանդակությամբ՝  «Քրեակատարողական հիմնարկների կարանտինային ստորաբաժանումում, մինչև բժշկական զննություն անցնելը քրեակատարողական հիմնարկի վարչակազմի իրավասու ծառայողի կողմից կալանավորված անձը կամ դատապարտյալն իրեն հասկանալի լեզվով գրավոր և բանավոր կերպով իրազեկվում է առողջության պահպանման՝ ներառյալ բժշկական օգնության և սպասարկման իրավունքի, բժշկական օգնության և սպասարկման ծավալների ու տրամադրման կարգի, ինչպես նաև «Բնակչության բժշկական օգնության և սպասարկման» օրենքով նախատեսված իրավունքների և պարտականությունների մասին: Գրավոր կերպով իրազեկումն իրականացվում է կալանավորված անձին կամ դատապարտյալին իրազեկման թերթիկ տրամադրելու ձևով:»,
7) հավելվածի 10-րդ կետը շարադրել նոր խմբագրությամբ, հետևյալ բովանդակությամբ՝ « Կարանտինային ստորաբաժանումում իրականացվող բժշկական զննությունը կալանավորված անձի կամ դատապարտյալի առողջական վիճակի գնահատումն է՝ 
1) կալանավորված անձին կամ դատապարտյալին քրեակատարողական հիմնարկում գտնվելու ժամանակահատվածում պատշաճ և համարժեք բժշկական օգնություն և սպասարկում տրամադրելու համար. 
2) կալանավորված անձի կամ դատապարտյալի մոտ հնարավոր մարմնական վնասվածք հայտնաբերելու, այդ թվում՝ խոշտանգման կամ վատ վերաբերմունքի այլ ձևերի արդյունքում ստացված, ինչպես նաև նրա առողջական վիճակի վերաբերյալ գանգատ արձանագրելու նպատակով. 
3) վարակիչ հիվանդությունների տարածումը կանխարգելելու համար:»,
8) հավելվածի 11-րդ կետի 2-րդ ենթակետում «կալանավորվածներին պահելու վայր, իսկ» բառերը փոխարինել «կամ» շաղկապով, 
9) հավելվածի 13-րդ կետում հանել «կալանավորվածներին պահելու վայրի,» բառերը, 
10) հավելվածի 14-րդ կետի 2-րդ ենթակետում և 134-րդ կետի 4-րդ ենթակետում հանել «կալանավորվածներին պահելու վայր,» բառերը, 
11) հավելվածի 14-րդ կետի 3-րդ ենթակետում հանել երկրորդ նախադասությունը, 
12) հավելվածի 17-րդ կետում «ստորաբաժանումների» բառը փոխարինել «ստորաբաժանումներում բժշկական անձնակազմի» բառով, իսկ «քաղաքացիական բժշկական հաստատությունների» բառերը՝ «առողջապահական մարմինների բուժական հիմնարկների» բառով,
13) հավելվածի 19-րդ կետում, 27-րդ կետի 1-ին և 2-րդ ենթակետերում, 58-րդ, 59-րդ, 65-րդ, 72-74-րդ կետերում, 87-րդ կետի երկրորդ նախադասության «օրենսդրությամբ» բառից առաջ, 105-րդ կետի 2-րդ և 3-րդ ենթակետերում «օրենսդրությամբ» բառից առաջ, 106-րդ կետի 2-րդ ենթակետում «օրենսդրությամբ» բառից առաջ և 140-րդ կետում հանել «Հայաստանի Հանրապետության» բառերը,
14) հավելվածի 21-րդ կետում «Հայաստանի Հանրապետության օրենսդրությամբ և սույն կարգով» բառերը փոխարինել «օրենսդրությամբ» բառով,
15) հավելվածի 25-րդ կետում «2013 թվականի սեպտեմբերի 13-ի N 47-Ն հրամանի N 2 հավելվածի 2-րդ կետի, 3-րդ կետի 1-ին ենթակետի, 2-րդ ենթակետի «ա», «գ», «դ», «ե» պարբերությունների և 4-րդ կետի» բառերը փոխարինել «2022 թվականի հունիսի 13-ի N 40-Ն հրամանի» բառերով, 
16) հավելվածի 26-րդ կետի 8-րդ ենթակետը շարադրել հետևյալ խմբագրությամբ՝ «առողջապահության պահպանման իրավունքի իրացման վերաբերյալ իրազեկվածության բարձրացումը», իսկ 9-րդ ենթակետում «անհրաժեշտ» բառից առաջ լրացնել «օրենսդրությամբ սահմանված կարգով» բառերը, 
17) հավելվածի 27-րդ կետում «2013 թվականի սեպտեմբերի 13-ի N 47-Ն» բառերը փոխարինել «2022 թվականի հունիսի 13-ի N 40-Ն» բառերով, 
18) հավելվածի 27-րդ կետի 1-ին և 2-րդ ենթակետերում, 29-րդ կետում, 40-րդ կետի 2-րդ և 3-րդ ենթակետերում, 41-րդ կետում, 42-րդ կետում, 54-րդ կետում, 59-րդ կետում, 81-րդ կետի 3-րդ ենթակետում, 83-րդ կետում, 100-105-րդ կետերում, 107-րդ կետում ու 1-ին և 2-րդ ենթակետերում, 109-111-րդ կետերում, 134-րդ կետի 7-րդ ենթակետում «քաղաքացիական բժշկական հաստատություն» բառերը և դրա հոլովաձևերը փոխարինել «առողջապահական մարմինների բուժական հիմնարկ» բառերով և դրա հոլովաձևերով, 
19) հավելվածի 29-րդ կետում «2013 թվականի սեպտեմբերի 13-ի N 47-Ն հրամանի N 5 հավելվածով» բառերը փոխարինել «2022 թվականի հունիսի 13-ի N 40-Ն հրամանով» բառերով,
20) հավելվածի 38-րդ կետում «Հայաստանի Հանրապետության օրենսդրությանը և սույն կարգին համապատասխան՝ քաղաքացիական բժշկական հաստատությունների» բառերը փոխարինել «օրենսդրությանը համապատասխան՝ առողջապահական մարմինների բուժական հիմնարկների» բառերով,
21) հավելվածի 55-րդ կետում հանել «և տուբերկուլյոզով» բառերը,
22) հավելվածի 57-րդ կետում «հարազատներին» բառը փոխարինել «մերձավոր ազգականներին» բառերով,
23) հավելվածի 60-րդ կետում հանել «Հայաստանի Հանրապետության կառավարության 2010 թվականի ապրիլի 1-ի N 350-Ն որոշմամբ սահմանված կարգով» բառերը,
24) հավելվածի 68-րդ կետի 1-ին ենթակետում հանել «համապատասխանաբար կալանավորվածներին պահելու վայր կամ քրեակատարողական հիմնարկ ընդունվելուց հետո՝ Հայաստանի Հանրապետության կառավարության 2010 թվականի ապրիլի 1-ի N 350-Ն որոշման հավելվածի 3-րդ կետով» բառերը, իսկ 2-րդ ենթակետում՝ «Հայաստանի Հանրապետության կառավարության 2010 թվականի ապրիլի 1-ի N 350-Ն որոշման հավելվածի 4-րդ կետի 1-ին, 3-րդ ենթակետերով» բառերը փոխարինել «օրենսդրությամբ» բառերով,
25) հավելվածի 70-րդ կետում « Հայաստանի Հանրապետության կառավարության 2010 թվականի ապրիլի 1-ի N 350-Ն որոշմանը և սույն կարգին» բառերը փոխարինել «օրենսդրությանը» բառով,
26) հավելվածի 85-րդ կետում «և (կամ)» բառերը փոխարինել «կամ» բառով, «թմրամիջոցների և հոգեմետ (հոգեներգործուն) նյութերից» բառերը փոխարինել «ալկոհոլից,  թմրամիջոցից, հոգեմետ (հոգեներգործուն), թունավոր կամ այլ թմրեցնող նյութից, դրանց պատրաստուկից կամ դրանց համարժեք նյութից (անալոգից) կամ դրանց ածանցյալից» բառերով, 
27) հավելվածի 90-րդ կետի 1-ին ենթակետից հանել «Հայաստանի Հանրապետության քրեական օրենսգրքի և» բառերը,
28) հավելվածի 95-րդ կետում հանել «(կազմված՝ ըստ Հայաստանի Հանրապետության էկոնոմիկայի նախարարի 2013 թվականի սեպտեմբերի 19-ի N 871-Ն հրամանով հաստատված հիվանդությունների և առողջության հետ կապված խնդիրների վիճակագրական դասակարգչի)» բառերը,
29) հավելվածի 96-րդ կետում «որը (որոնք)» բառերը փոխարինել «որոնք» բառով, իսկ «է (որակվում են)» բառերը «են» բառով, 
30) հավելվածի 96-րդ կետի 1-ին ենթակետում «է (դրսևորվում են)» բառերը փոխարինել «են» բառով, իսկ «(օրինակ՝ թմրամիջոցների օգտագործման արդյունքում օրգանիզմի քայքայման հետ կապված հիվանդությունները),» բառերը հանել,
31) հավելվածի 96-րդ կետի 2-րդ ենթակետում «է (ստեղծում են)» բառերը փոխարինել «են» բառով,
32) հավելվածի 127-րդ կետում «և (կամ)» բառերը փոխարինել «կամ» բառով, իսկ «՝ հիմք ընդունելով Հայաստանի Հանրապետության կառավարության 2010 թվականի ապրիլի 1-ի N 350-Ն որոշման հավելվածի 3-րդ գլխի 27-րդ կետի 1-ին, 3-8-րդ ենթակետերի պահանջները» հանել:
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

